
ЕЛ ТIЛЕГI
ҮКІМЕТ БАСШЫСЫ ҚЫЗЫЛОРДА ОБЛЫСЫНЫҢ 
ЖАҢА ӘКІМІН ТАНЫСТЫРДЫ

Мемлекет басшысы 
Қасым-Жомарт Тоқаевтың 
тапсырмасы бойынша 
Қызылорда облысына 
жұмыс сапарымен ҚР 
Премьер-Министрі 
Әлихан Смайылов пен ҚР 
Президенті Әкімшілігінің 
басшысы Мұрат Нұртілеу 
барды. Өңірде олар 
облыстық мәслихаттың 
кезектен тыс сессиясына 
қатысты.
Әлихан Смайылов мәслихат 

депутаттарына ҚР Президентінің 
Қызылорда облысының әкімі лауазымына 
Нұрлыбек Нәлібаевты тағайындау 
жөніндегі ұсынысын жеткізді. Депутаттар 
ұсынылған кандидатураны қолдады.

Актив отырысы барысында ҚР 
Премьер-Министрі Гүлшара Әбдіқа
лықоваға облысты дамыту, маңызды 
инфрақұрылымдық жобаларды іске асыру 
және әлеуметтік саланы нығайту бойынша 
атқарған белсенді жұмысы үшін алғыс 
айтты.

– Гүлшара Наушақызы екі жылға 
жуық туған өңірінде қажырлы еңбек 
етті. Бірқатар маңызды жобалар іске 
асырылып, Қызылорда облысы әлеуметтік-
экономикалық даму көрсеткіштері 
бойынша жақсы нәтижелерге қол жеткізді. 

Мемлекет басшысының және өзімнің 
атымнан Сізге облысты дамытуға қосқан 
үлесіңіз үшін алғыс білдіремін, - деді 
Әлихан Смайылов.

Жаңа әкімді таныстыра отырып, 
ҚР Премьер-Министрі Нұрлыбек 
Нәлібаевтың жауапты мемлекеттік 
лауазымдардағы, соның ішінде Шиелі 
ауданы мен Қызылорда қаласының әкімі 

қызметіндегі жоғары кәсібилігі мен үлкен 
жұмыс тәжірибесін атап өтті.

Әлихан Смайылов облыс басшылығына 
Мемлекет басшысының халыққа арнаған 
Жолдауында айтылған жаңа міндеттерді 
іске асыру, оның ішінде тұрғындардың 
әл-ауқатын арттыру мақсатында белсенді 
түрде жұмыс істеу керектігін атап өтті. 
Осы орайда, Премьер-Министр ағымдағы 

проблемалық мәселелерді жедел шешіп, 
шағын және орта бизнесті дамыту, жаңа 
жұмыс орындарын құру, инвестициялар 
тарту жөніндегі жұмыстарды жалғастыру 
қажет екенін атап өтті.

– Тарихы тереңнен басталатын 
Қызылорда өңірінің дамуына Мемлекет 
басшысы әрдайым ерекше мән береді. 
Облыстың ауылшаруашылығы, өнеркәсіп 

және тағы да басқа салаларда потенциалы 
өте зор. Біз бірінші кезекте халықтың 
әлеуметтік жағдайын, тұрмыс сапасын 
жақсартуға бағытталған нақты шараларды 
жүзеге асыруымыз тиіс. ҚР Президентінің 
биылғы Жолдауында осы мәселеге 
айрықша назар аударылған. Сондай-ақ, 
облыста біраз жиналған мәселе барын 
жақсы білеміз. Әсіресе, су мәселесі өзекті 
болып отыр. Мұны шешу үшін Үкімет 
көршілес елдермен келіссөздер жүргізіп, 
тиісті шараларды бірлесе атқаруда. 
Жағдайды ерекше бақылауда ұстаймыз.

Жаңа облыс әкімі Үкіметке барлық 
проблемалық мәселелерді реттеу бойынша 
тиісті ұсыныстар енгізуі керек, — деп 
түйіндеді ҚР Премьер-Министрі.

ҚР Премьер-Министрінің 
Баспасөз қызметі

Нұрлыбек Нәлібаев – Қызылорда облысының әкімі

Н.М.Нәлібаевты 
тағайындау 

туралы
Нұрлыбек Машбекұлы Нәлібаев 

Қызылорда облысының әкімі 
лауазымына тағайындалсын.

Қазақстан 
Республикасының 
Президенті                                                                                  

Қ.Тоқаев

Президент Қасым-Жомарт 
Кемелұлы Тоқаевтың Жарлығымен 
Қызылорда облысының әкімі 
лауазымына Нұрлыбек машбекұлы 
Нәлібаев тағайындалды.

Нәлібаев Нұрлыбек Машбекұлы 1976 жылы туған. 
Қазақ мемлекеттік аграрлық университетін, Қазақ 
гуманитарлық заң университетін бітірген. Мамандығы 
бойынша экономист-менеджер, заңгер.

Еңбек жолын 1997 жылы коммерциялық 
құрылымдарда бастап, сол жерде 2005 жылға дейін, 
әртүрлі басшылық қызметтер атқарған.

2005-2007 жылдары Қызылорда қаласы әкімінің 

орынбасары, бірінші орынбасары болған. 2007-2008 
жылдары Қызылорда облысы әкімінің аппаратын 
басқарған. 2008-2013 жылдары Шиелі ауданының әкімі 
болып қызмет  атқарған. 2013-2021 жылдары Қызылорда 
қаласының әкімі болған.

2021 жылғы сәуірден бастап Қазақстан Республикасы 
Премьер-Министрі Кеңсесінің Өңірлік даму бөлімінің 
меңгерушісі.

Тағайындау

«ҚЫЗЫЛОРДА ОБЛЫСЫ ӘКІМДІГІНІҢ 
ІС БАСҚАРМАСЫ» КОММУНАЛДЫҚ 
МЕМЛЕКЕТТІК МЕКЕМЕСІНІҢ ДИРЕКТОРЫ

Ибраимов Ардақ Әбдіғаппарұлы Қызылорда 
қаласында туған. Қорқыт ата атындағы 
Қызылорда мемлекеттік университетін 
«Мұнай мен газ кен орындарын игеру» бөлімі, 
«Болашақ» университетін «Юриспруденция», 
Қызылорда гуманитарлык университетін 
«Қаржы» мамандықтары бойынша бітірген. 
Еңбек жолын 2006 жылы «Казгермұнай» ЖШС 
геология бөлімінің инженерінің көмекшісі 
болып бастап, жетекші инженері, 2006-2011 
жылдары «Қамқоршы» ЖШС директорының 
кадр жөніндегі орынбасары болған. 2011-2019 
жылдары «Азамат» ЖШС директорының 

құрылыс жөніндегі орынбасары. 2019-2020 жылдары «Қызылорда қаласы 
әкімінің аппараты» мемлекеттік мекемесінің персоналды басқару қызметі 
(кадр жұмысы) бөлімінің бөлім басшысы, Қызылорда қаласы әкімінің 
кеңесшісі қызметін атқарған. 2020 жылдан бастап Белкөл кентінің әкімі 
лауазымын атқарып келді.

Облыс әкімі болған 
Гүлшара Әбдіқалықова өзінің 
«Facebook» парақшасында 
өзінің пікірін білдіріп, 
сырбойылықтарға жазба 
қалдырды.
Қадірлі сырбойылықтар!
Осыдан екі жылдай уақыт бұрын ел 

Президенті маған Қызылорда облысын 
басқаруды сеніп тапсырды. Алғашқы әйел әкім 
ретінде туған жерімді түлетуге үлес қосқаным 
үшін Мемлекет басшысына ризамын.

Біздің елімізге ғана емес, әлемге 
зиянын тигізген пандемия тұсында облыс 
басшылығына келу де жеңіл емес екені 
белгілі. Мұндай қиын кезеңде әйел адамға ел 
басқару қиын ба, қиын емес пе, ойлануға, еш 

босаңсуға уақыт болмастан, қолдан келген бар 
мүмкіндікті пайдаландық. Өзекті мәселелерді 
өздеріңіздің қолдауларыңызбен барынша 
шешуге тырыстым.

Кез келген азамат туған жеріне, еліне 
адалдықпен қызмет етіп, жауапкершілік жүгін 
үлкен жігермен арқалауы керек деп түсінемін.

Менің туған жерімде атқарған жұмыстарым 
көз алдарыңызда өтті. Сынасаңыздар, 
сындарыңызға шыдадым, ұсыныстарыңызды, 
ой-пікірлеріңізді ескеріп, кеткен кемшілік 
болса, түзетуге жұмыс істедім.

Сын сағаттардан сүрінбейтін Сыр елінің 
жайсаң халқымен, жерлестеріммен бірге 
атқарған жұмыстарым үшін өздеріңізге 
алғысым шексіз!

Әр отбасына құт-береке, амандық тілеймін!
Тәуелсіз еліміздің тұғыры биік, іргесі берік 

болсын!
Сыр елі – менің жүрегімде!

Сыр елі – менің жүрегімде

Қорқыт ата атындағы 
Қызылорда университеті 
ғалымдарының  ғылыми 
зерттеу жұмыстары өндіріске 
енгізілді. Аймақтағы ірі 
компаниялардың өндірістік 
проблемаларын  шешуге 
бағытталған зерттеулер 
бойынша нақты нәтиже бар. 
12 сәуір – Ғылым саласы қызметкерлерінің 

күні қарсаңында  университеттің Басқарма 
Төрағасы – Ректоры Бейбіткүл Кәрімова 
ғалымдардың зерттеу жұмыстары мен қолдау 
шаралары туралы Өңірлік коммуникациялар 
қызметінде өткен брифингте хабарлады.  

Ғылымды республикалық бюджеттен 
қаржыландыру соңғы екі жылда 2 есеге өсті. 
Егер бұрын гранттық қаржыландыру конкурсы 
3 жылда 1 рет өткізілсе, 2021 жылы 6 конкурс 
ұйымдастырылған. Бұл өз кезегінде университет 
ғылыми жобаларын қаржыландыру деңгейінің 
елеулі түрде  өсуіне әкелді. Айталық, ҚР БҒМ 
Ғылым Комитетінің гранттық қаржыландыруы 
негізінде 2021 жылы 11 жоба орындалды. Бұл 
2020 жылмен салыстырғанда 20%-ға  артық. 

Одан бөлек облыстық бюджеттен бөлінген 
қаражат негізінде жыл сайын  археологиялық 
қазба жұмыстары жүргізілуде.

– Өткен жылы Германияның DFG 
гуманитарлық зерттеу қоры және Тюбинген 
университетімен бірлескен «Ұлы Жібек 
жолының солтүст ік  аймағындағы 

көшпенділер мемлекетінің қалыптасуы және 
урбанизациялануы: Ерте орта ғасырлардағы 
Жанкент қаласы (Арал теңізі аймағы, Қазақстан)» 
атты үш жылдық жобаны қорытындыладық. 
Нәтижесінде екі бірдей археологымыз биыл 
Тюбинген университетінде докторлық 
диссертацияларын қорғайды.

Еуроодақтың гранттық «Көкжиек-2020» 
зерттеулер және инновациялар бағдарламасы 
бойынша «Инновациялық судаерігіш 
фитоматериалдар - Альцгеймер және Паркинсон 
ауруларының алдын алу үшін ингибиторлар» 
атты 2021-2025 жылдарға есептелген жоба 
(жалпы құны 64,4 млн теңге) жалғасуда. Оған 
алыс және жақын шетелдердің жетекші жоғары 
оқу орындары мен ғылыми орталықтарының 
ғалымдары тартылған, – деді Бейбіткүл 
Сәрсемханқызы. 

Университетте жас ғалымдардың 
ізденістеріне де қолдау қарқынды.  Өткен жылы 
университеттің жас ғалымдарына арнайы 4 
грант (10 млн теңге) тағайындалды. Биыл осы 
гранттар игерілген соң, жас ғалымдардың 
ғылыми зерттеулеріне арналған жаңа конкурс 
жарияланбақ.

2021 жылдың қорытындысы бойынша 8 
оқытушы PһD докторлық диссертацияларын  
қорғады.

Брифингте Бейбіткүл Сәрсемханқызы 
университеттің бизнес өкілдерімен 
ынтымақтастығын дамыту басты назарда екенін 
атап өтті.

– Ғалымдарымыздың өңірдегі ірі 
компаниялардың өндірістік проблемаларын 
шешуге бағытталған ғылыми-зерттеу және 
тәжірибелік конструкторлық жұмыстары 

(НИОКР) ерекше маңызға ие. Осындай 
жобаларды қаржыландыруға  «ПетроҚазақстан 
Құмкөл Ресорсиз» АҚ 10,0 млн теңге, «ҚОР» 
Мұнай компаниясы» АҚ  0,675 млн теңге 
бөлді. Жақын күндері ғалымдарымыздың 
жобаларын «ҚуатАмлонМұнай» БК» ЖШС, 
«Торғай Петролеум» АҚ компанияларына да 
таныстырмақпыз.

Ғалымдарымыз әзірлеген «Күріш 
сабанынан целлюлоза алу технологиясын 
оңтайландыру» және «Антисептикалық 
өнімдер өндіру»  жобаларын «НеоХимТех» 
ЖК, ал «Бақша дақылдарынан эксперименттік 
үлгілерді алу» жобасын «ЖасаАгро» ЖК   
коммерцияландырды.  	

Университет «Ғылым қоры» АҚ–мен де 
инновациялық жобаларды коммерцияландыру 
бойынша тығыз әріптестік байланыс орнатқан. 
Инженерлік бейіндегі зертхана базасында ауыл 
шаруашылығы қалдықтарынан жасалатын 
тыңайтқыш-биочар өндірудің технологиясын 
коммерцияландыру үшін аймақтағы ірі 
компаниялармен жүйелі жұмыс жүргізудеміз, – 
деді Бейбіткүл Кәрімова.

Ел Президентінің Қазақстан халқына «Жаңа 
жағдайдағы Қазақстан: іс-қимыл кезеңі» атты 
Жолдауында әлемнің ғылыми орталықтарында 
жыл сайын 500 ғалымды тағылымдамадан өткізу 
міндеті қойылғаны белгілі.

Университеттің 7 ғалымы қаңтар айында үш 
кезеңнен тұратын қатаң іріктеуден сәтті өтіп, 
АҚШ, Германия, Ресей Федерациясы, Белоруссия 
елдерінде 12 ай бойы тағылымдамадан өту 
мүмкіндігін жеңіп алды. Олардың ішінен 
5 ғалымымыз бүгінде шетелдік ғылыми 
орталықтарда кәсіби құзыреттілігін  дамытуда.

Ғалымдардың жобалары 
ел игілігіне қызмет етеді 

Қызылорда-Қармақшы

ҚАРМАҚШЫНЫҢ
ҚАРҚЫНДЫ ІСТЕРІ

Зибаш ӘЛИ

Жүйелі тіршілік барда тындырымды іс көп. 
Қармақшы ауданы, Жосалы кентіндегі дөңгеленіп 
жатқан тіршіліктің барысымен танысып, игі істі көзбен 
көріп қайттық. Бүгінде мемлекет өз ісін өрбітемін 
дегендерге көмек қолын созып келеді. Әсіресе соңғы 
жылдары кәсіпкерлікке айтарлықтай көңіл бөлініп 
келеді. Жалпы ынта-ықыласы күшті адамға шаруа 
шаш етектен. 

Қармақшы ауданындағы 
сапарымыздың бастамасы аудан 
орталығы Жосалы кентінде 
былтырғы жылдан бері құрылысы 
басталып, биыл тамыз айында 
берілетін спорт кешенінің 
жұмысымен танысудан басталды. 
Бұл құрылыстың жалпы құны 475 
млн. теңге. Мердігері – «Сапақ» 
өндірістік кооперативі. Мұнда 10-
ға жуық аудан тұрғыны уақытша 
жұмыспен қамтылған. Кешен 
алдағы уақытта Қармақшы 
жастарының спортпен айналысып, 
тұрақты шынығуына септігін 
тигізеді деп жоспарлануда. 
Сондай-ақ дәл осындай типтегі 
спорт кешені Ақай мен Төретам 
кенттерінде де салынады екен. 

Қазіргі таңда Қармақшыда бұдан 
бөлек екі спорт мектебі мен бір 
спорттық клуб жұмыс істеп тұр. 
Мұнда 2200-ге жуық жасөспірім 
аталған орындарда спорттың 
түр-түрімен айналысып, облыс, 
республикалық додалардан 
жүлдемен оралып жүр. Бұған қоса 
мемлекеттік тапсырыс аясында 
ашылған түрлі үйірмелерге 600-
ге жуық бала қатысуда. Қазір 
аудан тұрғындары спорттың 16 
түрімен айналысады. Оның ішінде 
ұлттық, олимпиадалық түрлері 
бар. Айта кету керек, алдағы 
уақытта жаңадан салынып жатқан 
спорт нысаны спорттың 6 түрін 
қамтып, 20-ға тарта қызметкер 
мен 8 жаттықтырушы жұмыспен 
қамтылатын болады. 

(жалғасы 2-бетте)

Үйсіздерге арналған 
баспана жасамақ

Жақында Twitter-дің 9,2 пайыз акциясын 
сатып алып, компанияның директорлар 
кеңесіне кірген Илон Маск Twitter-дің бас 
кеңсесін үйсіздерге арналған баспанаға 
айналдыруды ұсынды. 
«Сан-Францискодағы Twitter штаб-пәтерін 

үйсіздерге арналған баспанаға айналдыруды 
ұсынамын, бәрібір ол жерге ешкім келмейді», - 
деп жазды Маск Twitter-дегі парақшасында. Дәл 
қазір дауыс берген 1,85 миллион қолданушының 
91 пайыздан астамы бизнесмен идеясын қолдаса, 
8,5 пайызы қарсы болған. Amazon негізін қалаушы 
Джефф Безос Илон Маск жазбасына жауап 
ретінде штаб-пәтерді тұтас үйсіздер баспанасына 
айналдырмай, ғимараттың жарты бөлігін беруге 
болатынын айтты.

Биыл 1 млн. адам ғана қажылық 
парызын өтей алады

Сауд Арабиясының Қажылық және умра 
министрлігі 2022 жылы қажылық парызын 
өтеу үшін келетін адам санына шектеу 
лимитін енгізді. 
Яғни, парызын өтеуге Меккеге тек 1 млн адам ғана 

жіберіледі. Бұл жергілікті және шетелдік қажыларды 
қамтитын сан. Сондай-ақ, қажылыққа келетін 
адамдарға қойылатын талап та күшейді: олар 65 
жастан аспаған және Ковид-19 инфекциясына қарсы 
вакцина алған болуы тиіс. Одан бөлек, қажылыққа 
келгендердің алынғанына 72 сағат өтпеген ПТР тестісі 
болу керек. 2020 жылы коронавирус пандемиясына 
байланысты бар-жоғы 60 мың адам ғана қажылық 
парызын өтеді және олардың бәрі Сауд Арабиясының 
тұрғыны еді. Шет мемлекеттердің азаматтарына елге 
қажылыққа келуге рұқсат болмады.

Алғашқы жеке ғарыш миссиясы 
ХҒС-ға жетті

Бұл - бірнеше жылдан кейін өзінің 
орбиталық станциясын салуды жоспарлап 
отырған компанияның ХҒС-ға алғашқы 
толықтай жеке миссиясы. Ұшқыш пен үш 
жолаушыдан тұратын Axiom-1 экипажы 
бірнеше сағаттан кейін ХҒС бортына өтіп, 
онда 8 күн болады. 
Жолаушылардың әрқайсысы миссияға қатысу 

үшін 55 миллион доллардан төлеген. Олар жай 
ғарышқа саяхаттаушылар ғана емес, станцияның 
ғылыми әлеуетін пайдаланып, бірнеше тәжірибе 
жасау үшін ұшып барды. Миссияны NASA-ның 
бұрынғы астронавты Майкл Лопес-Алегрия 
басқарады. Сондай-ақ, америкалық кәсіпкер және 
ұшқыш Ларри Коннор, израильдік филантроп және 
инвестор Эйтан Стиббе мен канадалық кәсіпкер, 
инвестор және филантроп Марк Пэти қазір орбитада.

Әлемде

-Скрининг дегеніміз не және ол 
не үшін қажет?

-Скрининг – бұл шағымдары 
жоқ белгілі бір жастағы адамдарды 
ауруларды ерте сатысында анық
тау және алдын алу үшін профилак
тикалық медициналық тексеру. 

Яғни, емханаға бір рет бару 
арқылы сіз арнайы тексеру әдістерін 
қолдана отырып, қатерлі ісік немесе 
басқа аурулардың болуының 
(скрининг түріне байланысты) алдын 
аласыз немесе олардың пайда болу 
ықтималдығын уақытында анықтай 
аласыз. 

-Сақтандыру қажет пе?
-Профилактикалық қарап-тексеру 

және скрининг бойынша медициналық 
көмек ТМККК және МӘМС 
бойынша көрсетіледі. Яғни учаскелік 
дәрігердің қабылдауы ТМККК 
шеңберінде жүргізіледі, сондықтан 
сақтандырылған тұлға мәртебесі 
қажет емес. Алайда пациентті 
консультациялық-диагностикалық 
қызметтерге (кардиолог, эндокрино
лог және офтальмологтың консульта
циясы, талдаулар алу, рентгеннен 
өту немесе қандай да бір басқа 
тексерулерден өту) жіберу үшін 
түлғаның сақтандырылған мәртебесі 
болу керек, өйткені бұл қызметтер 
МӘМС жүйесінде көрсетіледі.

-Кімге және қандай скринингтік 
тексеруден өту қажет?

-30-39 жас аралығындағы әйелдер 
мінез-құлық қауіп факторларын ерте 
анықтау мақсатында скринингтен 
өтеді. Темекі шегу, дұрыс тамақтанбау, 
дене белсенділігінің төмен болуына 
немесе алкогольді шамадан тыс 
тұтынуға байланысты пациентке 
салауатты өмір салты мен дұрыс 
тамақтану жөнінде ұсынымдар 
беріледі. 

40-тан 70 жасқа дейінгі ерлер мен 
әйелдер артериялық гипертонияны, 
жүректің ишемиялық ауруын, қант 

диабетін және глаукоманы ерте 
анықтау үшін скринингтен өтеді. 
Қан қысымының, холестериннің, 
қан глюкозасының деңгейі және дене 
салмағының индексі анықталады. 

30-дан 70 жасқа дейінгі әйелдер 
жатыр мойны обырын ерте анықтауға 
тексеруден өтеді, оның ішінде ПАП-
тест және тереңдетілген диагностика 
- (бейне) кольпоскопия, биопсия 
және гистологиялық зерттеу, бейінді 
мамандардың консультациясын алады.

40-тан 70 жасқа дейінгі әйелдер 
сүт безі обырын ерте анықтауға 
- екі проекцияда маммографияға 
тексеруден өтеді. Қажет болған 
жағдайда тереңдетілген диагностика 
- нысаналы маммография, сүт 
бездерінің УДЗ, трепанобиопсия, 
пункциялық немесе аспирациялық 
биопсия, гистология, бейінді 
мамандардың консультациясы 
жүргізіледі.

50-ден 70 жасқа дейінгі ерлер мен 
әйелдер гемокульт-тесттің көмегімен 
колоректалдық обырды ерте анықтауға 
тексеруден өтеді немесе қажет болған 
жағдайда тереңдетілген диагностика 
- жаппай бейне колоноскопия, оның 
ішінде наркоз, эндоскопиялық 
шертпелі биопсия, гистологиялық 
зерттеу арқылы мамандардың 
консультациясын алады.

Скринингтер өткізу «Скринингтік 
зерттеулерге жататын адамдардың 
нысаналы топтарын, сондай-ақ осы 
зерттеулерді жүргізу қағидаларын, 
көлемі мен кезеңділігін бекіту туралы» 
ҚР ДСМ м.а. № 174 бұйрығымен 
регламенттеледі. 

-Скринингтен қалай өту керек?
-Көңіл-күйіңізге, денсаулығы

ңызға ешқандай шағым болмаса 
да, скринингтен міндетті түрде 
өту қажет. Профилактика – сіздің 
денсаулығыңызды қорғаудың 
маңызды әдістерінің бірі. Бүкіл 

әлемдегі медицина қазір дәрігерлердің, 
мемлекеттің ғана емес,  азаматтардың 
өздерінің де денсаулығы үшін 
ортақ жауапкершілікті көтеруге 
шақырады. Сондықтан жасына қарай 
жасалынатын тексерулерді өткізіп 
алуға болмайды. Әдетте, пациент 
тіркелген емхананың учаскелік 
медбикесі оны скринингтен өтуге 
шақырады. Алайда, сіз ол жерге 
жеке куәлігіңіз қолыңызда болса, 
өздігіңізден хабарласа аласыз. Әрбір 
емханада скринингтік кабинеттер 
құрылған, онда дәрігер өмір салты 
мен тамақтану рационы, зиянды 
әдеттердің, тұқым қуалайтын 
аурулардың болуы туралы сұрақтар 
қояды, бойын, салмағын, қан қысымын 
өлшейді, қандағы қант пен холестерин 
деңгейін тексереді. Содан кейін қажет 
болған жағдайда пациент қосымша 
тексеруге немесе бейінді маманның 
кеңесіне жіберіледі. Жүргізілетін 
іс-шаралар тізбесі скринингтік 
зерттеу түріне байланысты болады. 
Халық денсаулығы және денсаулық 
сақтау жүйесі туралы кодексте 
қызметкерлерге скринингтік 
зерттеулерден өту үшін жыл 
ішінде 3 жұмыс күніне дейін 
әлеуметтік демалыс берілетінін білу 
маңызды. Яғни, жұмыс беруші өз 
қызметкерін оның лауазымы мен 
орташа жалақысын сақтай отырып, 
скринингтен өтуге кедергісіз босатуы 
керек. Егер сұрақтарыңыз болса, сіз 
оларды емханаңыздан пациенттерге 
қолдау көрсету қызметіне хабарласып 
сұрай аласыз. Егер сізге сол жерде 
көмектесе алмаған жағдайда, онда 
сіз ыңғайлы байланыс арнасы арқылы 
Әлеуметтік медициналық сақтандыру 
қорына өтініш жібере аласыз: fms.kz 
ресми сайты, 1406 байланыс орталығы, 
Telegram-да SaqtandyryBot және 
Qoldau 24/7 мобильді қосымшасы.

-Сұхбатыңызға рахмет!

(соңы.басы 1-бетте)

Бұрындары аядай ғана жерді 
паналаған «Ақмаржан» жолаушылар 
тасымалдайтын автобекеттің жаңарған 
келбеті Жосалының ажарына өң  беріп 
тұрғандай. «Шынар Ана» деп жаңаша 
атаумен аталған бекет заманауи 
үлгімен жоспарланып салынған. 
Ана мен бала бөлмесі, жүргізушілер 
бөлмесі, дәрігерлік пункт, асхана, 
күту залы бәрінің қиуы қиысып 
тұр. Қазіргі таңда бұл автобекетте 7 
адам тұрақты жұмысқа орналасқан. 
Сапарымызды одан әрі Жосалы 
кентінде қайтарымсыз грант ұтып 
алып, бүгінде тіршілігін дөңгетіп 
отырған кәсіпкерлік нысандарды 
аралаумен жалғадық. Осындай 
кәсіпкерлердің бірі Қармақшы ауданы, 
Иіркөл ауылының тумасы Тұрсынай 
Бимұратқызы. Отбасындағы бес 
ағайындының ортаншысы Тұрсынай 
Нұрмаханова 1993 жылы тұрмыс 
құрып, жолдасымен Жосалы кентіне 
қоныс аударған. «Нан саласында 
жүргеніме он бес жылдан асты», 
деген кейіпкеріміз 2004 жылдан бастап 
наубайханаларда  жалдамалы жұмыс 
жасап жүреді. Тәжірибе жинап, өз 
кәсібін дөңгелетуді ойлаған ана 2015 
жылдан бастап үй жағдайында нан 
өнімдеріне екі жылдай тапсырыстар 
алып,  шағын кәсібінің бастамасын 
бастайды. Кәсіпте береке барын 
түсінген ол 2020 жылы қайтарымсыз 
«Еңбек» бағдарламасы аясында 555 
мың несиені ұтып алып, жоспарында 
көрсеткендей құрал-жабдықтарын 
сатып алады. 

-Алғашқы нан сатып бастаған 

жылдары үйде болғасын қамырды 
қолдан илейтінмін. Әрине, ол да үлкен 
еңбек. Бірақ қайтарымсыз несиені 
ұтып алғаннан кейін осы саланың ізін 
қуып, нан пісіретін пеш алдым. Бұл 
пеш бір мезетте 62 бөлке нанды пісіріп 
шығарады. 50 кг ұннан 120 бөлке нан 
шығады. Сонда бір күнде 300-ге жуық 
нан пісіреміз, - деді кәсіпкер. 

Осылайша басталған ісін әрі 
қарай үй жағдайында жандандырып, 
шама-шарқынша үлкейтіп, уақыт өте 
мемлекеттен берілетін «Микробизнес-
Қызылорда» өңірлік бағдарламасы 
арқылы 2 млн. теңге көлемінде несиеге 
қолы жетіп, наубайхана ғимаратының 
құрылысын бастап «АҚ ДИЛЬНАЗ» 
нан дүкенін ашады. 

-Негізінде бұл отбасылық кәсіп 
қой. Жолдасымның ықпалымен 
дүкеніміздің құрылысын бастап сәтті 
аяқтадық. Қазіргі таңда балаларым да 
көмекшіме айналды, - дейді Тұрсынай 
Бимұратқызы. 

Бала кезден жеке кәсіпкерлік 
саласында елге қызмет етуді 
армандаған кейіпкеріміздің тілегі қабыл 
болғандай. Бүгінде «АҚ ДИЛЬНАЗ» 
дүкенінің жұмысын ұршықтай иіріп 
отырған Тұрсынай Бимұратқызы бір 
күнде Жосалы кентіндегі он беске 
жуық азық-түлік сауда орындарына 
ыстық нанын таратып, нәпақасын 
тауып жүр. Ұн өнімдерінің 5-6 түрін 
қамтитын кәсіпкердің ендігі мақсаты 
кәсібін одан әрі дамыту. 

«Ер дәулеті еңбекте» екенін білетін 
қармақшылық Нұрсұлтан Алтынбеков 
былтыр «Нәтижелі жұмыспен 
қамту және жаппай кәсіпкерлікті 
дамытудың 2017-2021 жылдарға 
арналған «Еңбек» мемлекеттік 
бағдарламасының аясында «Бастау 
Бизнес» кәсіпкерлік негіздері курсын 

аяқтапты. Талап пен ниетті ұштастыра 
білеген кейіпкеріміз соның арқасында 
«Кілем жуу орталығы» жобасын 
қорғап, 583 мың теңге мемлекеттік 
грант ұтып алған. Грант қаражаты 
есебінен бизнес жоспарға сәйкес 2 дана 
кілем жуу құрылғысын алып, кәсібін 
жүргізуде. Кілемін жудыртамын деген 
тұғындардың сұранысына сай қызмет 
атқаратын кілем жуу орталығындағы 
жұмыс барысы қарқынды.  Күніне 
10-15  кілемді жуып, он күн 
көлемінде тапсырысты орындайтын 
Нұрсұлтанның ісі көпке үлгі. Қандай 
да бір істің өзіне тән ауыртпашылығы 
болатынын білетін жас кәсіпкер алдағы 
уақыттарда осы саланың белесін 
бағындырмақ. 

«Еңбек етемін деген адамға қазіргі 
таңда мемлекеттен қолдау көп. Бірақ 
соның көзін тауып, іске асыра білген 
абзал. Алдағы күнге жоспар көп. Бірақ 
бәрі уақыттың еншісінде» деді ол. 

«Еңбек түбі зейнет» деген 
ұстанымды өмірлік қағидасына 
айналдыра білген Марат Досниязов 
осыдан екі жыл бұрын «Бизнестің 
жол картасы-2025» мемлекеттік 
бағдарламасы шеңберінде 2 млн. теңге 
грант ұтып алып, Қармақшы ауылдық 
округінде жылыжай ісін қолға алған. 
Былтыр үй алдынан жылыжай 
салып, еккен 390 түп қияры қазір екі 
құлақтанып шығуда. Қиярдың сорты 
«Зена» деп аталады, 45 күнде өнім бере 
бастайды екен. 

-Шынымды айтасам, бұл жылыжай 
салуды бұрыннан бері жоспарлап 
жүрген болатынмын. Әуелгіде 
санамды сан сұрақ мазалып, күдікпен 
қарағаным жасырын емес. Грантты 
ұтып алғаннан кейін бірден істі бастап 
кеттім. «Көз қорқақ,  қол батыр» 
деген рас екен. Еткен еңбектің далаға 
кетпейтінін ұғынғандаймын» – дейді 
Марат Құлтайұлы. 

Бүгінде бес бірдей перзенттің 
әкесі алдағы уақыттарда қиярдан 
бөлек қызанақ сонымен қатар салат 
жапырақтарын егіп, Қармақшы ауданы 
мен ауыл тұрғындарын көкөніспен 
қамтамасыз етуді көздейді. 

Қармақшы ауылында тағы 
бір кәсіптің көзін тауып отырған 
кәсіпкердің бірі – Азамат Тұрақовтың 
кәсібі өзгеше. Ол аудан орталығы мен 
елді мекендерден қағаз, полиэтилен, 
пластик қалдықтарын жинап, 
сұрыптап, арнайы орынға өткізіп 
жүр. Осы кәсібін жандандыру үшін 
арнайы бизнес жоспар жасап, 2 млн. 
теңге грант ұтқан. Аталған қаржыға 
жиналған қалдықтарды сығып, арнайы 
қалыпқа келтіретін аппарат сатып алып 
іске қосқан. Мысалы, полиэтилен 
пакеттерінің келісін 60 теңгеден 
қабылдап, орталыққа 140 теңгеден 
өткізеді. Ал, қағаз картондарды 10 
теңгеден алып, 50 теңгеден, пластик 
бөтелкелерді 50 теңгеден қабылдап, 90 
теңгеден орталыққа жөнелтеді.

Қызылорда-Қармақшы

ҚАРМАҚШЫНЫҢ ҚАРҚЫНДЫ ІСТЕРІ
Зибаш ӘЛИ

Мұнай және газ 
өнеркәсібі 
салаларындағы қауіпті 
өндірістік объектілер 
үшін өнеркәсіптік 
қауіпсіздікті 
қамтамасыз ету
Өнеркәсіптік қауіпсіздіктің басты мақсаты 

– Мұнай және газ өнеркәсібінің өндірістік 
нысандарында қауіпті оқиғаларды болдырмау 
мен апатты жағдайлардың алдын алуды көздейді.   
Өнеркәсіптік қауіпсіздік- өндірістік қауіпсіздікті 
бақылауды қамтамасыз етумен атқарылады.

Өндірістік қауіпсіздікті бақылау – өнеркәсіптік 
қауіпсіздікті басқару жүйесінің бір бөлігі және 
мұнай және газ өнеркәсібінің қауіпті өндірістік 
нысандарының қызметін қауіпсіздендіру, олардағы 
апаттық жағдайлардың алдын алу, апатты жағдайлар 
бола қалған жағдайда,  келген зардабын жоюдың   
кешенді шараларын жүзеге асырады.

Өнеркәсіптік қауіпсіздікті сақтауды бақылау 
шараларының міндеті - Мұнай және газ 
өнеркәсібіндегі  қауіпті өндірістік нысандардағы 
өнеркәсіптік қауіпсіздік талаптарының қатаң 
сақталуын қадағалау, сонымен қатар өндірістік 
жұмыстың ахуалына ықпал ететін,  қауіпсіздік 
талаптарының  бұзылу себептерін анықтау  болып 
табылады.

Өндірістік бақылауды жүзеге асыруда мынадай 
міндеттер шешіледі:

• Қазақстан Республикасы құқықтық-нормативтік 
актілеріндегі және басқа да заңдармен бекітілген 
өнеркәсіп қауіпсіздігі талаптарының тұрақты 
орындалуын қамтамасыз ету; 

• өнеркәсіптік қауіпсіздік жағдайының бұзылуына 
әкелетін себептерді анықтау:

• қауіпті өндірістік нысандардағы өнеркәсіптік 
қауіпсіздік жағдайына сараптау жүргізу;

• өнеркәсіптік қауіпсіздік жағдайының бұзылуы 
мен үшінші тұлғалардың жасаған залалын жою, 
қоршаған ортаны ластаудың алдын алу шараларын 
жасау; 

• қауіпті өндірістік нысандардағы технологиялық 
тоқтап қалуды, апаттық жағдайдың алдын алу, 
хабарлау, жұмысын үйлестіру сонымен қатар болған 
апатты жағдайлардың залалын жою;

• қауіпті өндірістік нысандардағы қолданылатын  
техникалық құрылғылардың сынағын өткізу, бақылау 
және өлшем құрылғыларының  жөнделуі мен 
уақытында тексерілуін қамтамасыз ету;

• технологиялық тәртіптердің тұрақты бақылауын 
орнату;

• өнеркәсіптік қауіпсіздік жағдайына тұрақты 
бақылау орнату және өндірістік қауіпті факторларды 
анықтау;

• өнеркәсіп салаларындағы қызметкерлердің 
өнеркәсіптік қауіпсіздік жүйесі бойынша дайындығын 
ұйымдастыру, тексеру, аттестаттаудан өткізуді 
ұйымдастыру;

• өнеркәсіптік қауіпсіздік жағдайына ықпал ететін 
бұзушылықтардың себебі  мен салдарларын табу;

• өндірістік қауіпті нысандарындағы өнеркәсіптік 
қауіпсіздік жағдайының  анализі;

• өнеркәсіптік қауіпсіздік жағдайын жақсартуға 
және үшінші тұлғаларға, қоршаған ортаға  келтірілетін 
зияндарды болдырмауға бағытталған шараларды 
әзірлеу;

• өндірістік қауіпті нысандарында  авариялар, 
қақтығыстар, технологиялық іркілістерді алдын 
ала ескертуге және оларды  оқшаулау мен жоюға 
бағытталған жұмыстардың координациясы;

• технологиялық тәртіпті сақтауды үнемі 
бақылауда ұстау;

• өнеркәсіптік қауіпсіздік жағдайына тексерулер 
өткізу және өндірістік зиянды факторларды анықтау;

• өнеркәсіптік қауіпсіздік саласында өнеркәсіп 
жұмысшыларын аттестациялау және оны 
ұйымдастыру және бақылау.

Есіңізде болсын: Өнеркәсіптік қауіпсіздікті 
сақтауды ұмытпайық!

Рахымжан ЗАЛИЕВ, 
ҚР ТЖМ өнеркәсіптік қауіпсіздік 

комитетінің Қызылорда облысы бойынша 
департаментінің мұнай-газ, мұнай-химия 

өнеркәсібіндегі, магистральдық құбырларды 
және жару жұмыстарын мемлекеттік қадағалау 
бөлімінің бас маманы- мемлекеттік инспекторы  

П/С: «Ақылды болсаң, неге бай емессің?» деген 
еврей ұлтының осындай тәлімді ұстанымы бар. 
Оған назар аударып қарасақ, адамның ақылы 
мен ақшасының қатар жүргені керек. Қарекет пен 
еңбекті тең ұстаған бүгінгі Қармақшы ауданындағы 
кәсіпкерлер жүздесіп, осылайша ой түйіп қайттық. 

Гендерлік саясат туралы 
қоғамда сан түрлі пікірлер 
бар. Бірі жақтаса, бірі даттап 
жатады. Гендерлiк саясаттың 
негiзгi қағидаттары 
Қазақстан Республикасының 
Конституциясымен кепiлдiк 
берiлген əйелдер мен ерлердiң 
тең құқығы мен еркiндiгiн 
белгiлейдi.
Бүгінгі өмірлік жағдайда гендерлік 

мәселеге қоғам тарапынан көптеп назар 
аударылуда. Біздің халқымыз ер-азаматты 
шаңырақ иесі десе, әйел-ананы отбасының 
алтын қазығы деп бағалаған. Бұрын «әйел 
теңдігі» ұғымы мәселе болса, бүгінгі күні 
ол «гендерлік теңдік» деген үлкен саяси 

ғылымға жалғасып,  осы гендерлік теңдік 
аясында «Тұрмыстық зорлық-зомбылықтың 
профилактикасы  туралы» Заң қабылданды. 

Гендерлік саясаттың маңызы - қоғам 
өмірінің барлық салаларында гендерлік 
теңдік, əйелдерге қатысты барлық түрлі 
дискриминацияны жою, оларды саяси 
əлеуметтендіру. Əлеуметтік дискриминация 
қоғамның барлық саласында кездеседі. 
Əсіресе, қоғамның саяси өмірінде ерекше 
айқын көрініс табады. Қазақстанда гендер 
саясатының белсенді дамуы, ҚР егемендік 
алғаннан кейін басталды деп есептеуге 
болады. 

Айта кетер нәрсе, әйелдер қай салада 
қызмет етпесін, өз беделдерімен қатар, 
сол салада жауапкершілігін де арттырып, 
жұртшылық құрметіне бөленуде. Әрбір 
істің қиыншылығы мен қызықшылығы, 
жетістігі мен жемісі болады. Әйелдер қолы 

тимеген сала  жоқ десек артық айтқандық 
емес шығар сірә. Мемлекет қайраткері, 
батыр, ел басқарушысы болған көрнекті 
әйел тұлғалардың есімдері қаншама. Бұл 
елімізде әйелдер қауымының гендерлік 
теңдікке біршама қол жеткізгендігін білдіреді. 
Дегенмен, гендерлік теңдікке толықтай қол 
жеткізу үшін заңнамалық құжаттардың күші 
жеткіліксіз, өйткені бұған негізінен халықтың 
менталитеті, ділі және дәстүрлі түсініктері де 
ықпал ететіні сөзсіз.

Егемен Қазақстанның тәуелсіз қыздары 
әлемдік деңгейде дамып, өркениеттік 
мәдениеттен тиесілі өз орындарын тауып, 
саясатты да, бизнесті де, ғылымды да жан-
жақты меңгеріп, қоғамның барлық саласына 
ер азаматтардан қалыспай, белгілі дәрежеде 
ірі қайраткерлер есебінде қызметтер атқарды 
және атқырып келеді. 

Біздің қоғамымыздың дамуында 

әйелдердің рөлін бұдан әрі дамыту үшін 
жаңа мүмкіндіктер ашатын шешімдер және 
біздің мемлекетіміздің гендерлік саясаты, 
сонымен қатар, онымен байланысты отбасы, 
әйелдер және балалар, әйелдердің жаңа ұрпақ 
тәрбиелеудегі рөлі  бойынша қалыптасқан 
құқықтық база соның дәлелі болса керек.

Гендірлік саясат қоғамдық ахуалдың 
алғы шебінде жүретін нәзікте мейрімді 
әйелдер қауымының тұғырын бекітеді әрі 
елімізде демократияны, теңдікті, әділеттілікті 
орнықтыратындығы сөзсіз.      

Е.ТІЛЕУБАЙ,
Қызылорда облысының 

қылмыстық 
істер жөніндегі мамандандырылған 

ауданаралық сотының жетекші 
маманы 

Батырды ұлықтау – 
тарихымызды ұмытпау
Қызылорда облысының мәдениет, архивтер және 

құжаттама басқармасының Ә.Тәжібаев атындағы облыстық 
әмбебап ғылыми кітапханасында өскелең ұрпақты ұмыт бола 
бастаған ауыз әдебиеті жауһарларының қомақты құрамдас 
бөлігі саналатын батырлар жырымен сусындату мақсатында 
«Батырды ұлықтау – тарихымызды ұмытпау» атты облыстық 
байқау ұйымдастырылды.

Байқаудың І кезеңі аудан және қала орталықтарында 1-15 
наурыз аралығында өткізілді. Байқауға облыс көлеміндегі 5-9 
сынып оқушылары қатысты. Бірінші кезеңнің қорытындысы 
бойынша жеңімпаз деп танылған 12 оқушы облыстық 
байқауға жолдама алды.   

Қатысушылар әр ауданға бөлінген батырлар жырларын 
жатқа айту бағыты бойынша сынға түсті. Байқаудың 
қорытындысы бойынша бас жүлдені Сырдария аудандық 
Абай атындағы №130 орта мектептің 9 сынып оқушысы 
Ж.Толыбек, І орын жеңімпазы Жалағаш аудандық Т.Жүргенов 
атындағы №123 мектеп-лицейінің 6 сынып оқушысы 
Ж.Мырқы, ІІ орын жеңімпазы Шиелі аудандық Ы.Жақаев 
атындағы №244 қазақ орта мектебінің 5 сынып оқушысы 
Н.Сламхан, ІІІ орын жеңімпазы С.Лапин атындағы №261 
мектептің 6 сынып оқушысы Д.Кеңесбай және Қазалы 
аудандық Жанқожа батыр атындағы №70 мектептің 7 сынып 
оқушысы Б.Қанибай жеңіп алып, арнайы дипломдармен және 
сыйлықтармен марапатталды. 

«Ел тілегі» ақпарат

Скринингтік зерттеулер 
туралы не білу қажет?

Әлеуметтік медициналық сақтандыру қоры жыл сайын 
профилактикалық медициналық тексерулерді қаржыландыруға қаражат 
бөледі. Уақытында жүргізілген тексерулер аса ауыр ауруларды ерте кезеңде 
анықтауға және емдеуді бастауға көмектеседі. Скринингтік тексерулерді 
өткізіп алмау неліктен маңызды және оны қалай жасауға болады? Осы 
және басқа да сауалдарға «Әлеуметтік медициналық сақтандыру қоры» 
КЕАҚ Қызылорда облысы бойынша филиалының директоры Бақыт 
Исмаханбетов жауап берді.

ГЕНДІРЛІК САЯСАТ – ӘЙЕЛДЕР ҚАУЫМЫНЫҢ 
ТҰҒЫРЫН БЕКІТЕДІ



3
№15 (767) Сәрсенбі  13 сәуір 2022 жылe-mail: gazeta_eltilegi@mail.ru

ҚОҒАМ

Ұстаздар жайлы ой толғасақ, еске 
Әбілахат Еспаевтың ақын Аманжол 
Шамкеновтің сөзіне жазған «Ұстазым» әні 
түсетіні даусыз. 

Ұстазым менің ұстазым,
өзіңмен өткен қыс, жазым.
Қалдырған ізің мәңгілік,
жадымда тұрар жаңғырып,-деп 

қайрылатын керемет әнді кім білмейді?! 
Тамаша туындыны қазақ радиосынан алғаш 
орындаған-әйгілі әнші Жамал Омарова 
болатын.

Өткен ғасырдың ортасы ауа дүниеге 
келген бұл ән мектеп оқушыларының ғана 
емес, ұстаз алдын көрген әрбір азаматтың 
гимніне айналып кеткелі қашан?! Әнді 
ұстаздарға қойған «мәңгілік ескерткіш» 
десе болады.

1954 жылы»Таң» ауылындағы орталау 
мектептің есігін  ашқанда «Әліппеден» 
бастап үйретіп, оқытып-тәрбиелеген 
алғашқы мұғалімім – Зейнеш Жақыпқызы 
еді. Апайымыз төрт жыл бойы бізді білім 
нәрімен сусындатты... Өскенде ұстаз болсам 
деп армандаушы едім, арман орындалды. Бар 
өмірін бала тәрбиесіне  арнаған апайымның 
жолын қуып мен де ұстаз болдым.Кейінірек 
кәсіподақ, кеңес қызметерін атқардым, 
шаруашылық басқардым... Қашан да, қай 
қызметте жүрсем де алғашқы ұстазымның 
жарқын бейнесі жадымнан өшкен емес. 
Ал анасының ізін жалғаған ең кенже 
қызы Гүлнар Бекмолдаева қазір Жалағаш 
кентіндегі №202 Зейнулла Жарқынбаев 
атындағы мектептің директоры. Ұрпақ 
сабақтастығы деген осы болса керек.  

 ...1958-1966 жылдары Жалағаш ауданы, 
осы күнгі Мөрәлі Шәменов аулындағы 
№34 «Иіркөл» орта мектебінде оқыдым. 
Мектеп – аудандағы үлгі-тірек мектебі 
екен. Мұғалімдеріміздің басым бөлігі ер 
азаматтар еді... Білімді де білікті ұстаздар 
шоғыры іріктелген мектепте қазақ тілі мен 
әдебиетінен – Бибінұр Бөлегенова, орыс тілі 
мен әдебиетінен – Кенжебек Байдәулетов, 
математикадан – Жақсылық Жылқышиев 
пен Қайырберген Әбдиев, тарихтан 
Кенжебай Қайнарбаев пен Шахыман 
Елубаев, химиядан Жадырасын Күзенов 
ағайларымыз сабақ берді.

 -Ұлы Отан соғысының ардагері, соғысқа 
дейін ҚАЗМУ-ды бітірген Кенжебек 
Байдаулетов кейінірек Кентау қаласына 
көшіп кетіп, сонда ұстаздық етті.

 -«Халық ағарту ісінің озық қызметкері» 
атағы бар Бибінұр Бөлегенова апай аталмыш 
мектептен құрметті демалысқа шықты, 
білем.

 -Жақсылық Жылқышиев көп ұзамай 
аудан орталығындағы іргелі мектепке 
ауысты.   

 - Қайырберген Әбдиев пен Кенжебай 
Қайнарбаев ағайларымыз Жалағаш 
аудандық партия комитетіне қызметке 
барды.

-Шахман Елубаев аудандық білім 
бөліміне инспектор болды. Кейінірек 
Кенжебай ағай «Еңбек» ауылындағы 
№232 орта мектепке, Қайырберген Әбдиев 
«Таң» ауылындағы №118 орта мектепке,  
Шахман Елубаев  өзінің туған жері қазіргі 
Мырзабай ахун ауылындағы №122 орта 
мектепке директор болғанын білемін. Ал 
Жадырасын Күзенов 1967 жылы «Таң» 
кеңшары партия комитетінің хатшысы 
қызметіне тағайындалып, осы қызметте 
табан аудармастан 18 жыл отырды. Бұл 
аталған біздің  ұстаздарымыз аудан қала 
берді облысқа  белгілі тәжірибелі мұғалімдер 
болатын... ». Ұстазы жақсының ұстамы 
жақсы» деген тәмсіл бар. Осы мектептен 
тиянақты білім мен өнегелі тәрбие алған  
бірнеше түлектер кейін әр салада абыройлы 
қызмет етіп, есімдерін ел білді. Бірнешеуін 
атай кетсек, олар: Иран Әміров, Әділхан 
Бәйменов, Мұратбек Бексариев, Сүлеймен 
Тоқсанбаев, Көшеней Рүстембеков, Созақбай 
Садықов, Өтеген Керімов, Айтмұрат 
Шәменов, Елена Әбдіхалықова т.б.       

1964-1965 жылдары №34 «Иіркөл» 
орта мектебінің педагогикалық ұжымы жас 
мамандармен толықты. Олар: ҚАЗМУ-дың 
филология факультетін бітірген – Сұлтан 
Пірмағанбетов, Н.В.Гоголь атындағы 
Қызылорда мемлекеттік педагогикалық 
институтының орыс тілі мен әдебиеті 
бөлімін тәмамдаған Аманкелді Шілдебаев, 
физика-математиканың жоғарғы 
білімді мамандары Әлихан Меңлібаев, 
Тұрмағанбет Сығайбаевтар еді. Сол 
жылдары республика бойынша мектептегі 
оқу үрдісіне жаңалық енді. Мұны Білім 
министрлігінің эксперименті десе де 
болады. Жеті жаста мектеп есігін ашқан 
бізді онбірінші сыныппен аяқтатты. 
Бірсыпырамыздың жасымыз 18-ден асып 
кеткен... Соңғы сыныпта трактор мен 
комбайн курсын оқыдық. Сабақ жүргізген 
– арнайы маман Шәмшадин Тайбасаров 
болатын. (Шәмшадин ағай кейін жаңадан 
құрылған «Таң» күріш кеңшарының бас 
инженер-механигі болып көп жылдар бойы 
абыройлы еңбек етті.Мұнан соң ауылдық 
кеңес төрағасы қызметіне сайланып, 
зейнеткерлікке шыққан еді. Т.Е.) 

Оқу жылының аяғына таман ауданнан 
арнайы квалификациялық комиссия келіп 
емтихан алды. Нәтижесінде «3-класты 
тракторист-машинист» деген куәлік алдық. 
Бізге дейін де. Бізден кейін де мұндай 
қайталанған жоқ. Сол куәлік көбіміздің 
кәдемізге асты. Оған сәл кейінірек 
тоқталамын...

Сұлтан ағайдың өте білімді екенін 
алғашқы сабаққа келгенде-ақ аңғардық. 
Ол кісі сыныпқа  қолына бір ғана газет 
ұстап кірген. Қазақ әдебиетінен өтілетін 
жаңа тақырыпты  өзіндік әдемі мәнермен 
жан-жақты түсіндірді. Бірде ағайымыз 
университетте әйгілі жазушы Дүкенбай 
Досжановпен бірге оқығанын айтқан... Бұған 
дейін қазақ тілі мен әдебиетінен сабақ берген 
сүйікті апайым – Бибінұр Бөлегенованың 

орнын енді Сұлтан ағай ауыстырған. 
Әдебиетті жақсы көргендіктен болар Сұлтан 
ағайдың әрбір сабағын асыға күтетінмін... 
Оқулықтан тыс айтылатын әдебиет әлемі 
жайлы әңгімелері  қызықтыратын...

Әлихан ағай – ұқыпты, тіп-тік жүретін 
және артық-ауыс сөз айтпайтын. Бөлме 
тазалығына қатты мән беретін. Теориялық 
дайындығы мол, талабы да тәртібі де 
күшті. Ешкімді сылт еткізбейді. Бар ынта 
мен назарды сабаққа бұрғызатын». Жаңа 
сабақты түсініп алғасын, үй тапсырмасын 
орындап келу қиынға соқпайды»,-дейтін...  

Аманкелді ағайымыз – сырбыз, аспайды 
да, саспайды. Шашын үнемі жалтыратып,   
әдемілеп тарап, қайырып қояды. Шамасы 
шашы қатты, сосын шаш май жағатын 
болса керек. Сабақ барысында бірлі-жарым 
тыныштық сақтамай тәртіп бұзғандар болса, 
көп көзінше емес, оңашада ақылын айтып, 
ескерту жасайтын. Орысшаға шорқақ ауыл 
балаларының азды-кем болса да пәнге деген 
қызығушылығын тудырғанын айта кетуім 
керек.

Тұрмағанбет ағай керісінше, қызуқанды. 
Бір қызығатынымыз шалбарының қыры 
пышақтың жүзіндей, ешқашан қыртыс 
түсірмейді. Мұны ұқыптылық деп қабылдап, 
еліктейтін де едік. Студент кезінде боксқа 
қатысқан болуы керек, мектептен бокс 
үйірмесін ашты. Біраз баланы сол үйірмеге 
тартты. Енді алдағы жылдарға озсақ:

-Сұлтан Пірмағанбетов - № 34 «Иіркөл» 
орта мектебінде көп жылдар бойы оқу ісінің 
меңгерушісі қызметін абыроймен атқарып, 
Қызылорда қаласына қоныс аударған. 
Қаладағы №10 Ыбырай Алтынсарин 
атындағы орта мектепте ұстаздық етіп, 
бір жылдары облыстық кеңеске депутат 
болып сайланғанын білемін. 2002 жылы 
менің алғашқы «Жақсыларда жаттық жоқ» 
кітабымның тұсаукесер рәсіміне қатысып, 
тілек-пікірін айтқан... Бар өмірін жас 
ұрпақтың білімі мен тәрбиесіне  арнаған 
жан еді, жалған дүниеден ертерек озды.

-Әлихан Меңлібаев – Жалағаш 
ауданының №119, №38, №33 мектептерінде 
директор болды». Білім беру ісінің озаты» 
атанды. Облыс, республика басшылығынан 
алған мадақтамалары және бар. №38 
«Шымбөгет» орта мектебінде қызмет 
атқарған жылдары мектеп Қызылорда 
облысы бойынша үлгі-тірек мектебі атанып, 
тәжірибелері облыс көлеміне таратылды. 
Әлихан ағамыз алдын болжағыш және 
өте тиянақтылығының арқасында №38, 
сондай-ақ №33 орта мектептерге басшылық 
жасаған жылдары мектеп ауласына ағаштар 
отырғыздырып, олардың жасыл желекке 
айналғанын көзіміз көрді. Сексен жастағы  
Әлихан ағай Марияш жеңгей екеуі бүгінде 
Қызылорда қаласында тұрады.

-Тұрмағанбет Сығайбаев – кейін «Ақсу» 
кеңшарына (өзінің туған ауылы. Т.Е.) барып, 
№116 орта мектеп оқу ісінің меңгерушісі, 
содан соң көп жылдар бойы ауылдық 
кеңесте қызмет етті. Бүгінде Жалағаш 
кентінде тұрады. Еңбек ардагері, ел ағасы. 

-Аманкелді Шілдебаев – аудандық 
партия комитетінде жауапты қызметтер 
атқарып, кейін аудандағы ең ірі шаруашылық 
Қазақстанның Ленин комсомолы атындағы 
кеңшар (қазіргі Еңбек» ауылы) партия 
ұйымына жетекшілік етті. Мұнан соң 
аудандық статистика бөлімін басқарған еді. 
Өмірден ерте озды.

1964 жылдың күзінде мектепке 
Қызылорда педагогикалық институтының 
филология факультетінде сырттай 
оқитын Қалмахан Нұрғалиев деген жас 
жігіт қызметке келген. Сол жылдары 
шағын прозалық шығармалар жазып 
көріне бастаған ол мектепте «Жас қалам» 
үйірмесін ашып, оған әдебиетке жақын 
оқушыларды тартты. Менің «Кездесу» 
атты  алғашқы әңгімемді қарап, аудандық 
газетке жібертті. Көп ұзамай әңгімем 
басылып шықты. Осыдан бастап жазуға 
үйірсектеп, жергілікті жерден газетке 
мақалалар жібере бастадым. «Жаңадария» 
(сол кездегі Жалағаш аудандық газетінің аты. 
Т.Е.) газетінің «Коммунизм» кеңшарындағы 
штаттан тыс тілшісі болғанмын. Жоғарғы 
оқу орнын бітіргесін Қалекең «Ақсу» 
аулындағы №116 орта мектепте қазақ тілі 
мен әдебиетінен сабақ берді. Әрі қарай 
аудандық газеттің қызметкері ретінде 
көрінді. Жалағаш аудандық білім бөлімінің 
бас инспекторы, аудан орталығындағы 
Темірбек Жүргенов атындағы №123 орта 

мектептің директоры қызметін атқарды. 
Қалмахан Нұрғалиевтің бірнеше повестері 
«Жалынның» жабық бәйгесінде жұлделі 
орындарды қанжығаланған. Нақтылап айтар 
болсақ олар: «Ақ желкен», «Бозторғайдың 
шырылы», «Мазасыз шақ» деп аталады. 
Қалекең повесть жазудың  шебері еді. 
«Екінші көктем» атты алғашқы повесі 
1971 жылы басылып шығып, әдебиет 
сүйер қауымның ыстық ықыласына 
бөленгенін айту парыз. Ал жазушының 
«Көктем шуағы» атты повесі өте әсерлі 
шығарма. Оқырмандарына, әсіресе жас 
буынға рухани азық сыйлаған осы повесі 
– Нұрғалиев қаламының қарымды екенін 
көпке мойындатты. Повестің шұрайлы тілі 
– бір сәттік сезім толғаныстарын көркем 
суреттейді. Сөзім жалаң болмас үшін 
шығармадан кішкене бір эпизодты келтіре 
кетейін: «...Құралай сыртқы есік ауызында 
тұр екен. Қолында ораулы заты бар. Тоңып 
қалған ба, бетінің ұшы нарт қазыл. Етігінің 
өкшесін бір-біріне тық-тық еткізіп соғып 
қояды.

-Алмат сені әскер күнімен құттықтағалы 
келдім,-деді ол жарқын жүзбен қолын 
ұсынып. 

-Рахмет,-деді бұл кібіртіктеп. Абдырап 
қалды да қыздың ұсынған қолын екі 
қолымен бас салды... Құралай газеттің 
орауын жазып, әлі лак иісі кетпеген үшқатты 
бұған батылсыздау ұсынды. 

-Мынау менен ескерткіш болсын. 
Бірақ, көңілінде күдік сауал жылт еткен. 
Анасына ұқсата алдым ба екен? Таныса 
жақсы шыққаны... Ал танымаса – масқара. 
Неге үндемейді өзі... Алматтың бұл кездегі 
көңіл-күйі буырқанған теңіздей астаң-
кестең. Әуелі сурет жұмбақ көрінген. 
Тесіле қарап еді, таныс кескін жылыұшырап 
шыға келді. Алматым! Көкем! Көкешім!-
деп еміренгендей таныс үн тап құлағының 
түбінен естілгендей. Алмат бар дауысымен 
«Апа» деп айқайлап жібере жаздады...»

Міне, суреткерлік шеберлік дегенің 
осылай болса керек.

...Жазуға әуестігім арта берді. Осы 
жолда маған жол-жоба көрсеткен тағы 
бір асыл азамат туралы айта кету парыз. 
Ол Мырзамұарат Ілиясов болатын. 
Мырзекең аудандық газеттің корректорынан 
редакторлық қызметке дейінгі журналистік 
жолдан өткен қаламгер еді. Әкесі Ілияс менің 
нағашы атаммен немере болып келеді. 
1964 жылы Мырзекеңді Қармақшыға, (Ол 
жылдары Қармақшы мен Жалағаш ауданын 
қосып, аудан орталығы Қармақшы болған) 
аудандық газеттің редакциясына іздеп 
барғанмын. Жазып апарған тырнақалды 
өлеңдерімді газетте әдеби қызметкер 
болып істейтін ақын Мағираш Сариковаға 
көрсеткен. Мағираш маған біршама ақыл 
кеңес беріп: «талабың бар екен, өлеңді 
тастап кетпе, жаза бер»,-деген. 1965 жылы 
Жалағаш Қармақшыдан бөлініп қайта аудан 
болғанда Мырзамұрат нағашым аудандық 
партия комитеті мен аудандық кеңес атқару 
комитетінің органы болып саналатын 
«Жаңадария»газетіне қызметке келді. Мен 
осы «Жаңадария» газетіне мектеп бітіремін 
дегенше мақалалар, суреттемелер, очерктер 
жазып тұрдым...

1966 жылдың жазында №34 «Иіркөл» 
орта мектебінің онбірінші сыныбын 
21 оқушы бітірдік. Орта білім туралы 
аттестатпен қоса жоғарыда айтып кеткен 
«3-сыныпты тракторист-машинист» 
мамандығын қоса алып шыққан біздер 
облыс мектеп бітірушілеріне үндеу тастап, 
онда: «Аулымыздың экономикасы мен 
мәдениетін көтеру мақсатында өндірісте 
қалып, еңбек ететініміз» айтылған еді. Үндеу 
біздің суреттерімізбен қоса «Ленин жолы» 
(қазіргі «Сыр бойы» газеті Т.Е.) газетіне 
шыққан. Сөйтіп өндірісте қалғанбыз. Айта 
кету керек, қыздарымыз – Жарылқасын, 
Ұлжай, Орынкүл шынжыр табанды ДТ-
54 тракторын тізгіндеді. Ер балалардан 
Атымтай, Мұрат, Жақсылық, Әлтай және 
осы жолдардың авторы да механизатор 
болды. Шаруашылық басшылары оқимын 
дегендерге кедергі жасамады. Жанай, 
Төлеген есімді сыныптастарымыз сол 
жылы-ақ жоғарғы оқу орындарына түсіп 
кетті.

  ...1967 жылдың басында «Коммунизм» 
кеңшарынан бөлініп, «Таң»» өз алдына 
кеңшар болғанда маған су жаңа МТЗ-80 
тракторы бұйырды. Осы тракторға тіркеме 
тіркеп, ағайындарымызды  ауылға көшіріп 

әкелгенім есімнен кетпейді...
Ерте көктемнен егін егу харекетіне 

кіріскенбіз. Тракторыммен кеңшардың сан-
салалы жұмыстарына араластым, егістікке 
тыңайтқыш тасыдым, бір бригаданың күріш 
тұқымын септім, мал азығын дайындауға 
қатыстым... Тракторымды қимадым, бірақ 
оқу керек еді...

Осы жылы Н.В.Гоголь атындағы 
Қызылорда Мемлекеттік педагогикалық 
институтына түсіп кеттім. Сөйтіп, студенттік  
өмір басталған. Институт ректоры – Базарбек 
Өсербаев,  деканымыз – Нұрлыбек Жүнісов. 
Кейінірек білгендей, екеуі де қазақтың 
маңдайына біткен марқасқа тұлғалары екен 
ғой...

Базарбек Өсербаев 1924 жылы Алматы 
облысы, Алакөл ауданының «Үшмарал» 
деген ауылында дүниеге келеді. 1941-1945 
жылдардағы Отан соғысына қатысқан. 
1942 жылы әскери артилерия училищесін 
жедел бітіріп, №47 гвардиялық атқыштар 
дивизиясына келеді. Осында жас офицер 
взвод командирі болады. Соғыста көрсеткен 
ерліктері үшін «Қызыл жұлдыз» және 1-ші 
және 2-ші дәрежелі Ұлы Отан соғысы 
ордендерімен наградталған. Соғыс аяқталған 
соң, аға лейтенант Өсербаев немістің 
Бранденбург провинциясына коменданттың 
орынбасары ретінде қалдырылып,әскери 
қызметін жалғастырады. 1946 жылдың 
аяғында әскер қатарынан босап, 
Қызылордаға келіп, облыстық партия 
комитеті бірінші хатшысының көмекшісі 
қызметіне тағайындалған. Алматы заң 
техникумын, Қызылорда педагогикалық 
институтының тарих факультетін 
сырттай оқып бітіреді.1954 жылы Мәскеу 
аспирантурасына түсіп, «Қазақстандағы 
ауыл шаруашылығын ұйымдастырудың 
проблемалары» тақырыбында кандидаттық 
диссертация қорғайды. 1963 жылы 
Н.В.Гоголь атындағы Қызылорда 
Мемлекеттік педагогикалық институтына 
ректор болып тағайындалады. Жеті жыл осы 
институтты басқарған Базекең білімі мен 
бар тәжірибесін оқу орнының материалдық-
техникалық базасын нығайтуға, білікті 
кадрлар даярлауға, студенттердің білім 
алуына қолайлы жағдайлар туғызуға 
арнағанын білеміз. Институттың оқу 
корпустарын қайта жаңғыртты. Ғани  
Мұратбаев көшесіндегі осы күнгі «Бабас» 
ЖШС иеленіп отырған үлкен көпқабатты 
үйді салдырып, институт жатақханасы 
етті. Бұл жатақханада физика-математика 
және жаратылыстану факультеттерінің 
студенттері тұрды. Институттың өнерлі 
студенттерінен құралып, кейін Одаққа 
белгілі болған «Сыр сұлуы» ән-би ансамблі 
Өсербаевтың кезінде шығармашылық биікке 
көтерілді. Ансамблге қатысқан барлық 
студенттерге ректор степиндияны ай сайын 
тоқтаусыз бергізіп отырды. Емтихандар 
мен сынақтар тапсырғанда  оқытушылар 
тарапынан жеңілдік жасалынды. Сол 
студенттердің бірі мен едім... Ең алғаш 
ұйымдастырылған «Жалын» студенттік 
құрылыс отряды да Базарбек  ағайдың 
тікелей басшылығымен жасақталып еді. Осы 
жолдардың авторы отрядтың комиссары 
болған. Ұлағатты ұстаз, байыпты басшы, 
көрнекті ғалым, студенттердің қамқоршысы, 
қайраткер тұлға 1970 жылы небары 46 
жасында дүниеден озды. Қызылорда 
қаласында Базарбек Өсербаев атындағы 
көше бар. Тұрған үйіне мемориалдық тақта 
қойылған. 

Нұрлыбек Жүнісов нағыз марқасқа 
азамат еді. Мен Нұрлыбек ағаны 1962 
жылдан білетінмін. «Жаңа базар» жақтағы 
Лермонтов тұйық көшесінде әкемнің немере 
інісі Несіпбай Оспановтың үйімен іргелес 
көрші отырды. Ол кездері Нұрлыбек аға 
да,зайыбы Алма жеңгеміз де пединститутта 
сабақ береді екен. 1963 жылдың жаңа 
жылы кіретін күні кеште Несіпбай ағаның 
үйіне Нұрлыбек аға мен Алма жеңгеміз 
келді. Бір-бірімен жарасып тұрған жұп сол 
жылы 15 жасқа енді толатын маған үлкен 
әсер қалдырды. Екеуі де сымбатты оның 
үстіне қарапайым көрінген еді. Дастархан 
жиналған соң, күйтабақтан (мұны ол 
заманда пластинка дейді.Т.Е.) төгілген 
вальске дөңгеленіп билеген. Неткен үйлесім, 
неткен сұлулық - деп іштей таңқалғанмын...

Бірінші курста пәтер жалдап тұруға 
тура келді. Себебі Несіпбай аға қаланың 
Шаңқай жақ бетінде, осы күнгі Сағымбаев 
көшесінің аяғындағы «Қызылжарма» 

жиегінен жаңадан үй салған, ол өте қашық. 
Бүгінгідей заулап жатқан автобус жоқ. 
Қалада автобустар небары төрт бағытқа 
ғана қатынайтын. Екінші курстың басында 
деканатқа барып, біраз күтіп отырып, 
Нұрлыбек ағаның қабылдауына кірдім. 
Жағдайымды айттым. Ол кісі орынбасарын 
шақырып алды да: «мына студентке №1 
жатақханадан бір орын қарастыр, ауылдан 
келіп оқып жатқан малшының баласы»,-
деп тапсырма берді. Ертесіне жатақханадан 
орын тиді...

Нұрлыбек Жүнісов 1928 жылы 
11-ақпанда Сырдария ауданына қарасты 
«Зіңкетер» деген жерде дүниеге келген. 
Әкесі Ерназар да ұстаз болыпты. 
Нұрлыбек ағамыз қазіргі «Талсуат» 
аулындағы жетіжылдық мектепті бітіріп, 
Қызылорданың педагогикалық училищеге 
түседі. Училищені бітіргесін «Көліс» 
мектебінде екі жыл мұғалім болады. 
1951 жылы Шымкенттегі мұғалімдер 
институтын аяқтаған бойда, ҚАЗМУ-
дың филология факультетіне түседі. 1956 
жылы Білім министрінің жолдамасымен 
Н.В.Гоголь атындығы Қызылорда 
мемлекеттік педагогикалық институтына 
оқытушылық қызметке келеді. 1960 жылы 
аспирантура тәмамдап, «Қарақалпақстанда 
тұратын қазақтардың тіл ерекшеліктері» 
тақырыбында кандидаттық диссертация 
қорғайды. Нұрлыбек ағаның көтерілер асуы 
алда еді, бірақ мейрімсіз ажал нар тұлғаны 
1984 жылы бұл өмірден мезгілсіз алып кетті. 
Қызылорда қаласында Жүнісов атындағы 
көше бер.

Институттың 3-ші курсында «әдебиет 
және музыка» деген сабақ жүрді.
Одан Ибрагим Мұхамеджанов деген 
оқытушы дәріс оқыды. Өте әңгімешіл 
кісі екен. Сөйтсек, Ибрагим ағай жазушы-
драматург Қалтай Мұхамеджановтың 
туған інісі болып шықты... Бірде Шыңғыс 
Айтматовтың «Жәмила» повесі бойынша 
сөз қозғап, қырғыз-қазаққа мағұлым 
болған «Даниярдың әні» туралы айтқаны 
бар. Сонда Ибрагим ағай: «Даниярдың 
әуелете салған әні Қырғыз Алатауының 
ана бөктеріне бір соқты, мына бөктеріне 
бір соқты, сөйтіп Жамиланың жүрегіне 
келіп орнықты, әннің құдіреті деген осы 
емес пе»?-деген. Енді бір сабақта қазақтың 
айтыс өнері әңгіме болды. Сырдың бойында  
өмір сүрген Ұлбике ақын туралы айтқан: 
«Тума талант,суырып салма ақын, ойын-
тойдың көркі Ұлбике өнерімен көпті тәнті 
еткен. Менің арғы атам Күдері қожамен де 
бірнеше рет сөз қағыстырыпты.Шашасына 
шаң жұқпаған ақынның күйеуі қызғаншақ 
екен, ақыры Ұлбикені ұрып өлтірген»,-деп 
күрсінген еді... Ибрагим ағайдың ағасы 
Қалтай Мұхамеджанов жайлы айтқан мына 
бір қызықты әңгімесі есте қалды: Шындығы 
мен қалжыңы қатар жүретін Қалекең бір 
күні жолдас жігітімен кинотеатрға барған. 
Екеуінің дәл алдындағы орындықтарда 
әскери адам және  қос бұрымын арқасына 
бос тастаған бойжеткен отырады.Қашанда 
көргенін қалт жібермейтін Қалағаң: «Мына 
қос бұрымға буынып өлген адамда арман 
жоқ шығар»-, деп қойып қалған ғой. 
Жамбасында пистолеті бар әскери жігіт 
аларып артына қарапты... «Тағдыр дегенді 
қойсаңшы, сол бойжеткен кейінірек Қалтай 
ағама қосылып, менің туған жеңгем болды 
ғой»,- деп ағайымыз өзіне ғана жарасатын 
кейіппен бір жымиған еді. Сонда мен 
ойлағанмын: «Қалтай Мұхамеджанов 
қандай адам»,- деп, бірақ арада 23 жыл 
өткенде біздің «Таң» ауылына ол кісінің 
келетінін және  тұз-дәмдес болатынымды  
әрине, білгенім жоқ...

Ұстаздарымның ізін жалғастырып, 
саналы ғұмырымның 27 жылын мұғалімдік 
қызметке арнаған маған жоғарыда атап өткен 
ғибраты мол ағайлар мен апайларымның 
есімдері қымбат, сәт сайын жадымда 
жаңғырып тұрады...

Ұстаздан ұлық кім бар? Бұл сұрақтың 
жауабын нақтылай түсу үшін әлемге әйгілі 
болған ұлы тұлғалардың бірнешеуінің 
ұлағатты сөздерін келтіре кеткім келді:

Абай Құнанбаев: «Ұстаздық еткен 
жалықпас, үйретуден балаға».

К.Д.Ушинский:«Мұғалім зор тұлға,ол 
күннің құдіретті сәулесі іспеттес».

Александр Македонский: «Мен 
ұстазыма әкемнен кем қарыздар емеспін. 
Әкемнен өмір алсам, ал  Аристотельден 
өмірімді жақсы өткізу үшін білім алдым».

Мәлік Ғабдуллин: «Мұғалім өзінің 
білімділігімен, жүріс-тұрысымен,жайдары 
мінезімен, тіпті сырт пішіні, киген киімімен 
де оқушысына жақсы әсер етеді», Лев 
Толстой: «Егер мұғалім өн бойына, өз ісіне 
шәкіртіне деген сүйіспеншілікті жинақтаса, 
ол нағыз ұстаз».

 Ж.Ж.Руссо: «Ұстаз болу – өз уақытын 
аямау, өзгенің бақытын аялау». 

 УильямУорд:   «Жәй мұғалім-
хабарлайды.

Жақсы мұғалім-түсіндіреді.
Керемет мұғалім-көрсетеді.
Ұлы мұғалім-шабыттандырады».
 Ахмет Байтұрсынов: «Алты Алаштың 

азаматтары бас қосса, төр ұстаздікі»,-дейді.
Адам зердесінен шықпайтын асыл 

сөздер емес пе?! Мән-мағынасы өмір бойы 
ескірмейді десек қате айтқандық емес 
шығар?!

Бүгінгі күндері мемлекетіміздің үлкен 
қамқорлығына бөленіп, жас ұрпаққа білім 
мен тәрбие беріп жатқан ұстаздар қауымы 
осы даналық сөздерді қаперлеріне алып 
жүрген болар,өйткені заман «білектінің 
емес, білімдінің заманы» екені даусыз ғой. 
Онда келешектің келбетті болуы сөз жоқ 
ұстаздардың қолында деп түсінсек керек.      

Темірбек  ЕСЖАНОВ,
ҚР білім беру ісінің құрметті 

қызметкері, Қазақстан Журналистер 
Одағының мүшесі

БАЛА БАҒБАНЫ немесе 
ҰСТАЗДАН ҰЛЫҚ КІМ БАР?

Тоқты (21 наурыз-20 сәуір)
Жанжалға жол бермеу үшін мінез-

құлқыңызды бақылаңыз және шынымен сын 
айтқыңыз келсе де, аузыңызды ашпаңыз. Жұмыс 
ауыстырған дұрыс. Егер қарыздарыңыз болса, 
оларды жабуға тырысыңыз. Несие алмаңыз және 
шығындарды шектеңіз. 

Торпақ (21 сәуір-20 мамыр)
Әрбір ісіңізді бағамдай біліңіз. Асығыс 

қадамдар жасамаңыз, әйтпесе отбасында 
қиындықтар туындайды. Жұлдыздар дәл қазір 
жылжымайтын мүлікті сатып алуға немесе 
өзгертуге болатынын ескертеді. Келіссөз, 
мәмілелер тиімділігін көрсетеді.  

Егіздер (21 мамыр-21 маусым)
Қаржылық жағдай жақсарады. Аптаның 

ортасында бұрынғы жұмыстағы әріптестеріңіздің 
бірімен тілдесуге тура келеді. Жеке өміріңіздің 
егжей-тегжейлерімен бөліспеуге және 
бастықтарыңызды талқыламауға тырысыңыз.

Шаян  (22 маусым-22 шілде)
Өз пікіріңізді дұрыс деп санамаңыз және 

басқалардың қателерінен сабақ алыңыз. 
Жұлдыздар жалғызбасты Шаян белгісіндегілерге 
тамаша кездесу күтіп тұрғанын ескертеді. 
Отбасының күйбең тірлігін сырып қойып, дем 
алыңыз.  

Арыстан (23 шілде-22 тамыз)
Мансап пен жұмысқа қатыстының бәрі 

тамаша дамиды. Жақын адаммен қарым-
қатынаста шиеленіс болуы мүмкін, себебі 
ол қарапайым - қызғаныш. Өзіңізді ұстаңыз 
және өсекке сенбеңіз. Қажет болған жағдайда 
дәрігерге жазылыңыз.

Бикеш (23 тамыз-22 қыркүйек)
Сізге көптеген мәселелерді шешуге, хат 

алмасуға, өзіңіздің және басқа адамдардың 
мүдделерін қорғауға тура келеді. Күш пен 
шыдамдылықты жинақтаңыз. Жұмыста 
жалқаулық еш нәтиже бермейді, басқалардың 
міндеттерін орындауға тура келеді.

Таразы (23 қыркүйек-22 қазан)
Апта жағымды жаңалыққа толы. Тосын сый 

күтіңіз, басқаларға да жасай біліңіз. Аптаның 
ұраны - зейін, шыдамдылық және есептеу. 
Сәрсенбіде күні бастаған әр ісіңіз сәтті болады. 
Сіз жаяу жүргінші болсаңыз, жолдан абайлап 
өтіңіз

Сарышаян (23 қазан-21 қараша)
Көңіліңіз түспей, жұмысты бар ынтаңызбен 

аяқтаңыз, сонда ғана сіз жеке өміріңізге назар 
аудара аласыз. Оның үстіне, сіздің табысыңыз 
молаяды. Аптаның ортасында денсаулық 
жағдайына назар аударып, өзіңізді ойлап 
қойыңыз.

Мерген (22 қараша-21 желтоқсан)
Оқыңыз, жүріңіз, оң нәтиже тудыратын 

нәрсені жасаңыз. Демалыс күндері сұлулық 
салонына барып, достармен кездесулер үшін 
қолайлы. Қаржылық жағдай тұрақты болып 
көрінсе де, жұлдыздар шығындарды қысқартуға 
кеңес береді.  

Тауешкі (22 желтоқсан-19 қаңтар)
Жаңа әрекеттер жасаудан, шешім 

қабылдаудан қорықпаңыз. Отбасылы Тауешкі 
белгісіндегілер демалысқа шығып, оны жақын 
адамдарымен өткізу пайдалы болар еді. Апта 
диетаны бастауға және спортпен шұғылдануға 
қолайлы болмақ.

Суқұйғыш  (20 қаңтар-18 ақпан)
Мақсатқа жету уақыты келді және бұл 

бірінші кезекте жеке өмірге қатысты. Егер сіз 
біреуге ұсыныс жасағыңыз келсе, осы маңызды 
қадамды жасаңыз. Бос емес болсаңыз да, 
денсаулығыңызды күтіңіз. Тізедегі ауырсынуды 
сезсеңіз, дереу дәрігерге хабарласыңыз.

Балықтар (19 ақпан-20 наурыз)
Осы кезеңде сіздің ойыңызды жеткізе білуіңіз 

көптеген мәселелерді шешуге көмектеседі. 
Бұл кезең мансаптық өсу үшін қолайлы, егер 
жоғарылау тікелей мақсат болса, бұл туралы 
басшылармен сөйлесіңіз. Асқазан ауруы 
мазалауы мүмкін.

(11.04-17.04.2022)

ЕГДЕ ЖАС 
СЕН ҚАНДАЙСЫҢ?
Жыл жылжып өткен сайын тосырқайсың,
Жастық шақ артта қалып тоқырайсың.
Алдыңда қарттық кезең шақырып тұр,
Абыржып өткенді еске ап жабырқайсың.

Жасыңда топқа түсіп жарғандайсың,
Қарттық кеп шамаң келмей қалғандайсың.
Сол кезгі талпыныс жоқ қайрат, жігер,
Ойға алып жұмыс іздеп қарманбайсың.

Бұл күнде ешнәрсеге таң қалмайсың, 
Алқымдап біраз жасты алғандайсың. 
Оң болсын құтты қадам алпыс алты, 
Егде жас айтшы маған сен қандайсың? 

Ауырлау сөз айтса да шамданбайсың, 
Қағып ап, жынын басқан бақсыдайсың, 
Ашуға алас ұрып салынбайсың, 
Салдарын ақылға сап саралайсың. 

Алдыңда не тұрғанын біле алмайсың, 
Өткенге қапы болмай, ойланғайсың. 
Өмірден жиған терген білгеніңді, 
Қалдыр деп кейінгіге тұрғандайсың. 

Қусырып қолды босқа қалмағайсың, 
Алға бас құлшын, сембе, жинағайсың. 
Әлі де ағыл тегіл амалың көп, 
Деп маған күлім қағып жол таңдайсың. 

Кеңес пен егеменді көріп өстің, 
Қос заман сағымдай ақ ағып өттің.
Не көрдің, нені ілдің өткеніңнен,
Ұрпаққа басар ізді, не бересің?

Өткелдің қиын қыстау жолын бастың, 
Кезеңнен қилы заман өтті басың. 
Жазғанын пешенеңе сүріп өттің, 
Не түйдің, нені ізіңе қалдырасың. 

Кейінге, өнеге із қалдырғайсың, 
Деп жаңа талап алға қойғандайсың. 
Жастарым алар алда шыңдарың бар, 
Ел қамын ізгі ниет ойлағайсың. 

Қамшының сабындай ақ, ғұмыр қысқа, 
Жас ұрпақ нақыл сөзді тыңдағайсың, 
Тізгіні болашақтың қолдарыңда
Зуылдап өте шығад(ы) асыққайсың.

Бізден де бұрын өткен ата баба, 
Ұрпағы үшін еткен, жанын пида. 
Жолымен келеміз біз сол ұрпақтың, 
Санаңда болсын әр кез, есте сақта. 

Қанымен келген елге бостандықтың, 
Ерлігін өткен ұрпақ бағалағың.
Өзіңнің алдыңда тұр, сақтау міндет, 
Қалдырған бабалардың аманатын.

Балалық шақтарымыз шұрайлы өтті, 
Кешегі советтердің заманында. 
Айырды діннен елді, миғұла етті,
Кеңестің бар бергені осы ғана. 

Дінің мен ана тілің құндылығың, 
Көзіңнің қарасындай сақтағайсың. 
Ұлтыңның шамшырағы бағын ашар,
Құрметтеп қанжығаңа байлағайсың.  

Деңгейге Абай айтқан жеткен қандай, 
Қанығып ақыл сөзді ұққан қандай. 
Ұрпаққа берсін ақын даналығын, 
Ақылды ізін басар дана туғай.
Қазақтың маңдайына бағын ашар, 
Ұл өсіп ел жұртыма қорған болғай.

          Телағыс БҰХАРБАЙ. 
Қазақстанның құрметті сәулетшісі, 

Қазалы ауданының 
құрметті азаматы. 
Қазалы қаласы. 1

1.04.2022 жыл.

Хабарландыру
«Ameli Stroy» ЖШС-сі Экологиялық кодексінің  57-2  

бабына сәйкес 2022 жылғы мамырдың 23 күні сағат 11-
00де, Нұр-Султан қ., Тұран даңғылы, 46/1 (213 кабинет) 
мекен-жайы бойынша «Нұр-Сұлтан қаласы, Есіл ауданы, 
Ә.Бөкейхан мен Орынбор көшелерінің қиылысында 
орналасқан жапсарлас салынған үй-жайлары және 
паркингі бар көп пәтерлі тұрғын үй кешені. 2-ші 
құрылыс кезегі» (Сыртқы желілерсіз және сметалық 
құжаттарсыз) жобасы бойынша ашық жиналыс түрінде 
қоғамдық тыңдаулар өтедітіндігін хабарлайды. 

«Ameli Stroy» ЖШС-ның мекен-жайы: Нұр-Султан 
қ., Республика даңғылы, 68, 413 офис. Байланыс 
телефоны: +7 701 2226705, e-mail: too.development@
bk.ru

ЖК «Суинбеков Ж.К» мекен жайы: Нұр-Султан қ., 
Жұмабаев к-сі, 5/1, байланыс телефоны: +7(702) 230-
90-90, e-mail: eco-start@list.ru 

Жобалық құжаттама пакетімен https://ecoportal.kz 
Бірыңғай экологиялық порталында, сондай-ақ ЖАО 
сайтында танысуға болады.

Барлық ескертулер және/немесе ұсыныстар 
Бірыңғай экологиялық порталында, сондай-ақ «Нұр-
Сұлтан қаласының қоршаған ортаны қорғау және 
табиғатты пайдалану басқармасы» ММ-сінде, Нұр-
Сұлтан қ., Сарыарқа көшесі, № 13 (4-ші қабат); тел.  8 
(7172) 55-75-11, қоғамдық тыңдаулар өткізілетін күнге 
дейін 3 жұмыс күнінен кешіктірілмейтін мерзімде 
қабылданады. 

Жауапты органның интернет-ресурс мекен-жайы: 
https://upr.astana.kz.

Қосымша ақпаратты мына мекенжай бойынша 
алуға болады Нұр-Султан қ., Республика даңғылы, 
68, 413 офис., +7771 501 26 74 телефондары бойынша 
және eco-start@list.ru электрондық поштаға хат жазу 
арқылы алуға болады.

Объявление
ТОО «Ameli Stroy», в соответствии с требованиями 

ст. 57-2 Экологического кодекса РК, сообщает, что в 11 
часов 00 мин. 23 мая 2022 года по адресу:  г.Нур-Султан,  
пр. Туран, 46/1 (кабинет 213) состоятся общественные 
слушания в форме открытого собрания по проекту:  
«Многоквартирный жилой комплекс со встроенными 
помещениями и паркингом расположенный по адресу: 
г. Нур-Султан, р-н "Есиль", район пересечения улиц 
Ә.Бөкейхана и Орынбор; 2-я очередь строительства» 
(Без наружных сетей и сметной документации).

Адрес ТОО «Ameli Stroy»: г. Нур-Султан, Проспект 
Республики, 68, офис 413. телефон: +7 701 2226705, 
e-mail: too.development@bk.ru

Адрес ИП «Суинбеков Ж.К.»: г. Нур-Султан, 
пр.Жумабаева 5/1, телефон: +7(702) 230-90-90, e-mail: 
eco-start@list.ru

С пакетом проектной документации можно 
ознакомиться на Едином экологическом портале https://
ecoportal.kz, а также сайте МИО. 

Все замечания и/или предложения принимаются 
в срок не позднее 3 рабочих дней до даты проведения 
общественных слушаний на Едином экологическом 
портале, а также в ГУ «Управление охраны окружающей 
среды и природопользования города Нур-Султан» по 
адресу: г. Нур-Султан, ул. Сарыарка, 13 (4 этаж), тел. 
8 (7172) 55-75-11. 

Адрес интернет-ресурса ответственного органа: 
https://upr.astana.kz.

Дополнительную информацию можно 
получить по г. Нур-Султан, Проспект Республики, 

68, офис 413, по телефону + 7 771 501 26 74 и по 
электронной почте eco-start@list.ru. 

Республикалық 
"Ел тілегі" газетіне 

хабарландыру 
бергіңіз келсе, 

8 771 693 31 81, 
8 705 982 76 61 

нөмірлеріне 
хабарлассаңыз 

болады.

Ұлттың бітім – болмысын, 
рухани құндылықтарын 
танытып, ұлт екенін 
айғақтайтын басты белгі 
ретінде ең алдымен тілді 
атайтынымыз заңдылық, 
себебі, ұлт тілі, діні, мәдениеті, 
салт-дәстүрі болмайынша, 
мемлекет ретінде өмір сүріп, 
алпауыттармен қатарласуы 
еш мүмкін емес. Адамзаттың 
асыл қазынасы мен баға 
жетпес жақұтына айналып 
отырған байлығымызды 
үнемі қастерлеп, аялап 
жүруіміз шарт. 
Тіл – ұлттық байлық, ата-бабалардың 

аманаттап қалдырған мирасы.  Қазақ – сөз өнерін 
арда тұтқан халық. Ойға көсем, тілге шешен, 
кемеңгер даналарымыз бен дараларымыздан 
қалған тілімізде: «Өнер алды – қызыл тіл», «Ана 
сүті бой, ана тілі ой өсіреді», - деп сипаттаған 
халықпыз. «Тіл – ұлттың тамыры, ұлық еткен 
тәңірі», «Өз тілің – бірлік үшін, өзге тіл – тірлік 
үшін»,  - деген де біз емес пе?! 

Осы орайда айтқым келгені, ҚР ДСӘДМ 
«Республикалық клиникалық «Отан соғысының 
мүгедектеріне арналған госпиталь» ШЖҚ 
РМК клиникалық-диагностика бөлімшесінің 
қызметкерлері мемлекеттік тілдің статусын 
арттыра отырып, қазақ тілін жоғары кәсіби 
дәрежеде қызметте қолданыс тауып келе 
жатқанын тілге тиек етуге болады. Емделушілер 
мен мамандар арасындағы қарым-қатынас 
негізі, ескертулер мен ұсыныстар қазақ 

тілінде жүзеге асатыны жан жылытады. 
М.Аврелийдің: «Біріншіден, ештеңені де 
себепсіз және мақсатсыз істеме. Екіншіден, 
қоғамның пайдасына аспайтын ештеңені 
істеме» - деген сөзін ұран еткен медицина 
саласының клиникалық-диагностика бөлімше 
қызметкерлерін тек емдеу, диагностикалау 
саласының мамандары деп қарастыруға 
болмайтынын мемлекеттік тілде еркін 
тағайындамалар қойып, емделушілерге жеткізе 
білетіндігімен айшықтауға болады. Медицина 
маманы – адам жанының шипасын тауып 
қана қоймай, болашаққа қанаттандыратын, 
ерік-жігер сыйлайтын, мүмкіндіктерді 
мүмкіндіктерге жалғайтын жауапты қызмет, 
ал соны мемлекеттік тіліміздің көркемдік 
әлемімен байланыстыра білу, құндылығын 
таныту, қазақ тілінің беделін арттыру – маңызды 
міндет. Сондықтан болар, жанымыз бен тәніміз 
ауырса, ақ халатты абзал жаннан ем іздеп, шипа 
болар тағайындаулар алып, алғыс арқалатып 
жүргеніміз. 

Қазақ тілін теңіз маржанындай, ата-
бабалардан мұра боп қалғанындай асыл 
сипатында келер ұрпаққа жеткізу тек 
тіл мамандарының ғана емес, біз секілді 
клиникалық-диагностика бөлімшесі сынды 
тілге шешен, сөзге көсем, кәсіби жетілген 
медицина саласының көрегенді өкілдерінің 
абыройлы міндеті болмақ. Абай астарымен, 
Мұқағали мақамымен, Бұқар жырау бедерімен, 
Мағжанның сөздік зергерімен айшықталған 
мемлекеттік тіліміздің болашағы – еліміздің 
дамуына салынған баспалдақ. 

Гүлбану ЕРЕНҒАЛИҚЫЗЫ,
РМҚК ОСМАКГ ШЖҚ

 Клиникалық – диагностика
бөлімшесінің аға мейірбикесі,

Алматы қаласы 

МЕМЛЕКЕТТІК ТІЛ – 
БІЗДІҢ ТІЛІМІЗ


